ՀԻՄՆԱՎՈՐՈՒՄ
««ՎՆԱՍՎԱԾՔԱԲԱՆՈՒԹՅԱՆ ԵՎ ՕՐԹՈՊԵԴԻԱՅԻ ԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ (ԲԱԺՆԵՄԱՍԻ) ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ 
ՎԵՐԱՊԱՀԵԼՈՒ ՄԱՍԻՆ» 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և խնդիրները, նախագծերի ընդունման անհրաժեշտությունը.
Սույն Կառավարության որոշման նախագծի ընդունումը պայմանավորված է «Վնասվածքաբանության և օրթոպեդիայի գիտական կենտրոն» ՓԲ ընկերության բաժնետոմսերի կառավարման լիազորությունները Առողջապահության նախարարությանը վերապահելու անհրաժեշտությամբ:
2017թ. «Վնասվածքաբանության և օրթոպեդիայի գիտական կենտրոն» ՓԲԸ-ն Առողջապահության նախարարության ենթակայությունից կառավարության որոշմամբ տեղափոխվեց Պետական գույքի կառավարման ենթակայության ներքո: Ներկայումս անհրաժեշտություն է առաջացել վերջինիս պետական սեփականություն հանդիսացող բաժնետոմսերի կառավարման լիազորությունը Առողջապահության նախարարությանը վերապահելու մասով: 
2. Կարգավորման նպատակը և բնույթը, ակնկալվող արդյունքը.
Նախագծով առաջարկվում է «Վնասվածքաբանության և օրթոպեդիայի գիտական կենտրոն» ՓԲԸ-ի (այսուհետ` Կազմակերպություն) բաժնետոմսերի կառավարման լիազորությունները Առողջապահության նախարարությանը վերապահելու անհրաժեշտությամբ: Ներկայումս Կազմակերպությունը հանդիսանում է Տարածքային կառավարման և ենթակառուցվածքների նախարարության ենթակա առողջապահական հիմնարկ և ընթացիկ կառավարումը իրականացվում է վերջինիս կողմից: 
Կազմակերպությունը 2020-2022թթ. վերապրոֆիլավորվել էր COVID-19-ով հիվանդների բուժմամբ պայմանավորված: 2022թ. մարտ ամսվանից Կազմակերպությունը կրկին վերապրոֆիլավորվեց, ինչի արդյունքում սկսեց նորից իր բնականոն աշխատանքը։ 2022թ. Կազմակերպությունը շահույթով է ավարտել, ինչը կապված էր Կազմակերպությունում հումքի, նյութերի մեծ քանակի պահեստավորմամբ, ինչը օգնեց օգտագործել և դրամական միջոցների մեծ մասը ուղղվեց աշխատավարձի վճարմանը։ 2023․–2024թթ. Կազմակերպությունը գեներացրել է կրեդիտորական պարտքեր` շուրջ 37,0 մլն դրամի, ինչը տենդենց ունի անընդհատ ավելացման։ 2023թ. զուտ վնասը կազմել է 18,2 մլն դրամ, 2024թ.` 39,3 մլն դրամ: Վերջինս պայմանավորված է եկամուտների նվազմամբ, հատկապես վճարովի ծառայությունների։ 2024թ. 2023թ. համեմատ նվազել է շուրջ 27%-ով, այլ եկամուտները շուրջ 2 անգամ նվազել են, սրա մեջ մտնում է անհատույց ստացված հումք և նյութերի ծախսագրված մասի եկամուտի ճանաչումը և օգնություն ստացած հիմնական միջոցների մաշվածությունից եկամուտ ճանաչված մասը։ Փաստացի դրամական հոսքերը զգալի  նվազել են այս երկու տարիներում։ Բացի վերոնշյալից Կազմակերպության վրա ազդեցություն ունեն նաև ոչ ֆինանսական գործոնները, մասնավորապես բուժ.անձնակազմի արտահոսքը: Այս ամեն ինչի հետ մեկտեղ Կազմակերպությունը պարբերաբար միջոցներ է ձեռնարկել ծախսերի կրճատման ուղղությամբ, մասնավորապես իրականացվել է աշխատակիցների կրճատում,  աշխատաժամանակի կրճատում: 
Կազմակերպության ֆինանսական ռեսուրսների բաշխման և պլանավորման արդյունավետությունն ապահովելու նպատակով անհրաժեշտություն է առաջացել Կազմակերպության կառավարման լիազորությունը վերապահել Առողջապահության նախարարությանը: 
3. Նախագծի մշակման գործընթացում ներգրավված ինստիտուտները.
Նախագիծը մշակվել է Հայաստանի Հանրապետության առողջապահության նախարարության կողմից:
[bookmark: _Hlk180142294]4. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Իրավական ակտի ընդունմամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում տեղի չի ունենա:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծն անուղղակիորեն բխում է Հայաստանի Հանրապետության կառավարության 2021-2026թթ. Ծրագրի «Բժշկական օգնության և սպասարկման որակի բարելավում» 21-րդ կետից, «Հայաստանի Հանրապետությունում առողջապահական ծառայությունների բաշխման սկզբունքների սահմանում, հստակ մեխանիզմների նախատեսում՝ ապահովելու համար նեղ մասնագետների կապը առողջության պահպանման առաջնային օղակի հետ» 25-րդ կետից:
